
Ականավոր թավջութակահար Մեդեա Աբրահամյանի 85-ամյա հոբելյանին նվիրված ստեղծագործական երեկո, «Մեդեա Աբրահամյան» գրքի շնորհանդեսի 

	Ծրագրի անվանում
	Ականավոր թավջութակահար Մեդեա Աբրահամյանի 85-ամյա հոբելյանին նվիրված ստեղծագործական երեկո, «Մեդեա Աբրահամյան» գրքի շնորհանդես

	3.1
	Բովանդակություն 
	Խոշորագույն թավջութակահար Մեդեա Աբրահամյանի անվան հետ է կապված հայ ժամանակակից երաժշտության և թավջութակի դպրոցի կեսդարյա նշանակալից մի շրջան: Դժվար է թվարկել բոլոր այն հայ կոմպոզիտորներին, ովքեր թավջութակի համար ստեղծագործություններ են գրել հատուկ Մեդեա Աբրահամյանի համար` նվիրելով նրան և հանձնելով վարպետ երաժշտին իրենց գործերի անթերի մեկնաբանումը: Ադամ Խուդոյան, Էդուարդ Հայրապետյան, Վաղարշակ Զաքարյան… նրան են նվիրվել նաև անդրկովկասի այլ ազգերի կոմպոզիտորների բազմաթիվ նոր գործեր: Թավջութակահարուհին նաև լուսավորչական աշխատանք է կատարել` համաշխարհային գլուխգործոցները հայ երաժիշտներին ներկայացնելու համար: Նրա կատարմամբ են առաջին անգամ Հայաստանում հնչել Սոֆյա Գուբայդուլինայի, Ալֆրեդ Շնիտկեյի և այլ ժամանակակից կոմպոզիտորների հայտնի գործերը: Միջոցառման ընթացքում կհնչեն հայ կոմպոզիտորների ելույթները և Աբրահամյանի կատարումներից: Երաժշտի հոբելյանը իրենց համերգային կատարումներով շնորհավորելու են երիտասարդ թավջութակահարներ և ջութակահարներ, օպերային թատրոնի երիտասարդ մեներգիչները, հայկական և արևմտաեվրոպական երկերի կատարմամբ, առանձնահատուկ շուգ են հաղորդելու հանդիսավոր երեկոյին:

Իբրև խորհրդային երաժիշտ` Մեդեա Աբրահամյանը նվագել է աշխարհի բոլոր մայրցամաքների գրեթե բոլոր հայտնի բեմերում: Նրա կյանքին և գործունեությանը անդրադարձել է Սերգեյ Մանվելյանը, ում «Մեդեա Աբրահամյան» նոր գրքի շնորհանդեսը կներկայացվի երեկոյի ընթացքում: 

	3.2
	Նպատակ 
	2017թ.-ին հայ ականավոր թավջութակահարուհի, ՀՀ ժողովրդական արտիստ Մեդեա Աբրահամյանը դարձել է 85 տարեկան: Հոբելյանի առթիվ անդրադարձը նրա հարուստ ստեղծագործական կյանքին անհրաժեշտություն է` թե որպես հարգանքի տուրք մեծ երաժշտին և թե` որպես ոգեշնչման և խրախուսման շարժառիթ երաժիշտների և մտավորականների համար: «Մեդեա Աբրահամյան» գիրքը անչափ սպասված էր, և հրաշալիորեն ներդաշնակվում են ստեղծագործական երեկոն և նորընծա գրքի շնորհանդեսը: 

	3.3
	Անցկացման ժամկետ
	Նոյեմբերի 25, 2017թ.

	3.4
	Անցկացման վայր
	Բյուրական արվեստի ակադեմիա

Արագածոտնի մարզ, Բյուրական համայնք

	3.5
	Ակնկալվող արդյունքներ
	Լեգենդար երաժշտի կերպարը իբրև անզուգական մենակատարի, կամերային երաժշտի, հայրենական արվեստը աշխարհով մեկ ներկայացնողի և մեծագույն ուսուցանողի` պիտի դառնա մեծարման և ընդօրինակման առիթ երիտասարդ սերնդի համար: Երեկոյի ընթացքում ներկայացվելու են մեծ երաժշտի կյանքի հետաքրքիր դրվագները, որոնք անջնջելի հետք են թողնելու լսարանի վրա: Ցանկացած երաժիշտ կարիք ունի գնահատականի, որի կարևոր դրսևորումներից է ստեղծագործական մեծարումը և գրքի շնորհանդեսը: 


